
Lukas Birenstiel, Schuhmachermaeister
CGireli, seine Frau

Heildi, seine Tochter

Moll, ein Hiuserbesilzer

Gradaus, Lehrer

Frau Wunderli, ecine Nachbarin

Schuhmacherwerkstitte

Gegenwart

ERSTER AKT.

Schuhmacherwerkstatt, die mdglichst echt wirken soll. Tiiren
beidseitig. An der Riickwand grosses leeres. Gestell, das zur
Aufnahme von Schuhen bestimmt ist. Im iibrigen tibliches Mo-
biliar einer Schusterbudik. Malerische Unordnung. Einige Le-
derstiicke liegen oder stehen herum.

1. Auftritt

(Birenstiel hdmmert an einem Schuh herum. Ein zweiter
Schuh liegt neben ihm auf dem Boden. Nach einer Weile
hiilt er in der Arbeit ein, ruft)

Birenstiel: Gretil ... Gretil

Greti: (von links) Ja, wo brannts?

Birenstiel: Isch de Brieftrdger nanig cho?
Greti: Er bringt is ja doch niit rachts.

Birenstiel: Vilicht macht er emal en Usnahm.
Greti: Nit als immer Réachnige und derigs.
Birenstiel: Ji, Unchoste gits i jedem Gschaft.
Greti: Isch aber au es Gschaft, dasl

Birenstiel: So wart doch ersch emal, bis mer richtig be-
kannt sind i dem Stedtli! Jetz simmer ersch vor vierzéh
Tage dahere ziiglet und ich ha my Budig chuum erdffnet;
da cha me niid erwarte, dass am erste Tag d'Chundschaft
scho z'Tusige chunnt. :

Greti: Ich wir z'fride winn sie z'Dotzede cham. Aber es
zeiget sich iberhaupt niemer.

Birenstiel: Immerhin, eis Paar Schueh han ich efangs z'
flicke iibercho, das isch bereits en Afang.

Greti: Das gseht mer ehner us wien es Aend! Wann das
so wyter gaht, vo was wammer eigetli dann labe?

Birenstiel: So wart doch ersch emal bis d'Liit richtig wiis-
sed, dass in eusem Gissli en Schueni wohnt; die chomed
dénn scho.

Greti: Wared mer nu z'Ziri blibe, Lukasl!

Birenstiel: Ob mir z'Ziiri verhungered oder da, isch dank
so breit wie lang!

Greti: Aber z,Ziri hdsch dini Chundschaft gha und en a-
stindige Verdienst. Und da ziiglisch i so nes [Kall use wo
zersch wieder ganz vorne muesch afange und wo me dich
bloss als Uslinder alueget.

Birenstiel: Los emal, Greti, ich ha ders scho mingmal

gseil: de Lukas Birestiel isch niid halb so blod wien er us-
gseht. Du weisch, dass ich niid im Sinn ha, ewig Schueh z’
schniirpfe. Ich will es eiges Gschift uftue, en astindige
Schuehlade, wo meh ylreit als die Flickschuesterei. Aber
z'Zri isch mer d'Mieli z'(iitr.

Greti: Und da chunnsch kein Laden tiber.

Birenstiel: Sib wammer dinn gseh!

Greti: Muesch ja niid meine, de Herr Moll heb uf dich gwar-
tet, um der da Lade a der Mirlgass, wo jelz dinn frei wird
z'vermiete. D& hat na anderi Interessdnte als so en ine-
gschneite Schuehmacher, wo sich d'Zyt mit Fliigefange
mues vertrybe, wil em d'Liit kei Arbet bringed.

Birenstiel: Wénn ich immer grad wetti verzwyfle?

Greti: Esisch aber au zum Verzwyfle um dich ume! Da hit
der en Lade i d'Auge gstoche, und bevor du en Ahnig
hésch, ob du en tberhaupt iiberchunnsch, lahsch en alti
grossi Chundschaft im Stich und hocksch sit vierzah Tage
vor em glyche Paar Schueh. :

Birenstiel: Ach, die ewige Vorwiirfl Wénn me niit wa-
get, chunnt me zu niit. Jetz simmer eifach da und da gits
keini Bire, und wéann ich dd Lade niid iiberchumme, wird
emal en andere frei.

Greti: Und winnd hiit niid verhungerisch, verhungerisch
vilicht morn!

Birenstiel: Nu, isch dink morn na friieh gnueg, oder? (es
ldutet) Das isch de Brieftrdger; gang lueg.

Greti: Mit eme Yzugsmandat!

Birenstiel: Chasch em ja sdge, er soll ‘s nachst Mal en
hunderttusigfrankige Check vo der Nationalbank bringe!
(Frau Birenstiel ab nach rechts)

2. Auftritt
Birenstiel, Frau Wunderli, dann Greli.

Birenstiel: Die cheibe Jammerei immer! (hdmmert wiitend
auf den Schuh ein) Wann me doch bloss der Familie en
astindigi Existanz verschaffe willl (hdmmert weiter; es
klopft) Herein!

Frau W.: (mit einem Paar Schuhe von rechts) Tag Herr Bire-
stiel. .

Birenstiel: Tag, Frau... dh...
Frau W.: Wunderli. Ich wohne doch grad da im Hus ndbedra.

Birenstiel: Ach ja, es isch mer doch gsy, ich heb Sie scho
neime gseh zum Fénster ushange.

Frau W.: Hetted Sie Zyt, es Paar Schueh z'sohle?
Birenstiel: Jaaa ... pressierts?

Frau W.: Langer als acht Tag so6tts scho niid gah.

Birenstiel: (beschaut sich die Schuhe)
Frau W.: Was sueched Sie?

Birenstiel: Ich finde d'Schueh fasch niid vor luter Lo-
cher. Immerhin, ich chas ja emol probiere.

Frau W.: Ich war ene dankbar. (schaul ihn verziickt an)

Greti: (mit zwei Briefen von rechts) Ah, Frau Wunderli? Sie
chomed eusi Chundschaft cho vermehre?

Frau W.: Oh, es isch mer e grossi Ehr.
Birenstiel: Ich wiirdi die Flickerei au ohni das bsorge.

Greti: Da sind zwee Briefe mitenand cho. (legt sie irgend-
wo hin)

Birenstiel: Gsehsch, wie 's Gschédft scho bliieht?
Greti: Wart wenigstens mit der Freud, bisd weisch, was
drin staht! (ab nach links)

3. Auftritt
(Birenstiel, Frau Wunderli)

Birenstiel: Also die Schueh chénd Sie in acht Tage cho
hole, Frau Wunderli.

Frau W.: (strahlt ithn unverwandt verzickt an) luch wunder-
bar. :

Birenstiel: Ich wils so guet als miigli mache,

Frau W.: Isch fein,

Birenstiel: (beginnt wieder zu arbeiten, nach einci Weile)
Oder ich cha sie ja dénn sédlber iiberebringe.

Frau W.: (in steter Verziickung) Wie Sie wand,”Herr Birestiel.

Birenstiel: (arbeitet weiter, dann nach einer Weile) Was
lueged Sie mich eigetli immer so a?

Frau W.: Ich ha drum gar niid gwisst, dass Sie so eine sind.
Birenstiel: Was fiir so eine?

Frau W.: Ebel

Birenstiel: Ich chum niid nah.

Frau W.: Aber Herr Birestiell Und das hett ich Thne gar nid
agseh.

Birestiel: (ungeduldig) Was agseh?
Frau W.: Was alles hinder Ihne steckt!

Birenstiel: Ich weiss wahrhaftig immer weniger, was Sie
eigetli meined.

Frau W.: Und derby sind Sie so en bescheidene Birger! Aber
das gfallt mer. Die wahri Grossi lyt immer i der Beschei-
deheit. Sdged Sie, Herr Birestiel, trybed Sie das ander
eigetli scho lang?

Birenstiel: Aber bitti, Frau Wunderli, so séged Sie doch
andli, vo was Sie reded!

Frau W.: Dass Sie so heimlifeiss wéred, hett ich nie dankt!
Wiissed Sie, das isch scho lang min Wunsch gsy, so eine
personli kdnne z'lehre. Die laufed niid hampfelewys ume-
nand. Und dass eine derndbe na schuehmachere tuet, das
isch, soviel ich weiss, sit em Hans Sachs nimme da gsi.

Birenstiel: Nabe was?

Frau W.: Sie bruched sich niid z'verstelle; es isch scho us-
cho. ‘s ganz Stedtli redt scho driiber. Und ich glaube

fasch, wénn emal alli wiissed, wer Sie eigetli sind, dénn
miiend Sie Thri Budig grésser mache lah.

Birenstiel: Also ich ...

Frau W.: Isch scho rdcht. E besseri Reklame chan ich mer
ndmli niid vorstelle. Uf Wiederseh, Herr Birestiel. (ab
nach rechts)

4, Auftritt

Birenstiel und Frau.

Birenstiel: (schaut ihr verstdndnislos nach) Die hdt en
Egge ab!

Greti: (von links) Was staht i dene Briefe?
Birenstiel: Du, wo hdnds die eigetli laufe lah?

Greti: So mues me rede, wiann me kei Wert uf Chundschaft
leit!

Birenstiel: Das Bldch, wo die zamegschwadtzt hat!

Greti: Befass dich lieber mit dene Schuene wo sie bracht
hé&t! Du hésch au scho Bldach gschwitzt!

Birenstiel: Zeig die Briefe. (dffnet den ersten) Vom
Moll ... (liest ihn und ldsst ihn enttduscht sinken)... ab-
verheit.

Greti: Du chunnsch de Lade niid iiber?

Birenstiel: Er heb en guete Bekannte, wo gern inemocht.
Greti: Jetz hammer de Dréck!

Birenstiel: Es gaht wieder es anders Loch uf. Me mues
nu niid grad verzwyfle! (Greti behdindigt den Brief, liest ihn,
wdhrenddessen 6ffnet er den zweiten, liest verstdndnislos)

Greti: (nachdem sie gelesen hat) Mhm! Das Elédnd chan also

na lang duure! Ich ha ja immer gseit, es seig en Blodsinn,
dahere z'ziigle!

Birenstiel: (besieht seinen Brief von allen Seiten) Du,
Greti, wiemédnge Lukas Birestiel gits eigetli bin eus z'Chiin-
gelishuse?

Greti: Ich glaube chuum, dass du i meh als cim [xemplar
umelaufsch, Zwee derig wie du wared scho zviel.

Birenstiel: Lies emal da Brief da.

Greti: (liest ihn, wendet ihn dann verstdndnislos nach allen
Seilen) Die sind ja gschosse. '

Birenstiel: Das sdag ich au.

Greti: Das gaht doch nid dich a.

Birenstiel: Aber es heisst ganz diitli: Lukas Birenstiel,
Kiingelishausen.

Greti: Die hdand sich en Jux gmacht.

Birenstiel: Natiirli ischs en Irrtum. Aber wie chomeds
usgrdchnet uf my Adréasse? .

Greti: (beschaut sich den Brief ﬁoch einmal) Theatergesell-
schaft Birzlikofen. Wieso sélisch du dene 's Uffiiehrigs-
rdacht fiir nes Theater erteile?

Birenstiel: Sie meined vilicht das Theater, won ich mit
dir immer ha.

Greti: Und de Titel génds au a: «En sdnkrdchte Biirger».
Chunnsch du da na drus?

Birenstiel: Au wann du mir viel Theater heremachsch,
gschribe han ich na keis.

Greti: Das wiird ich der au niid zﬁemuete. Aber wieso ... ?
Birenstiel: (zuckt die Schultern)

Greti: Gspassig. Du wirsch doch niid 6ppe hinderruggs...?

5 Auftritt
Vorige, Heidi.

Heidi: (mit einer Zeilung, sttirmt von rechls herein) Hénd
ers scho ghort?

Birenstiel: Was isch wieder los?
Heidi: Du wirsch i der Zytig umegschleikt, Vater!

Greti: Also da stimmt 6ppis nid!

Heidi: In acht Tage spielt de hiesig Dramatisch Verein es
Theater, und weisch wie de Verfasser heisst?

Birenstiel: Ja grad au nal
Heidi: Lukas Birenstiel!
Greti: Jetz staht mer doch de Verstand stilll

Birenstiel: O, das isch niid der Red wert! Zeig emal die
Zytig, Heidil (liest)

Greti: Es mues also doch na en zweite Birestiel g&h!

Heidi: Ebe niid! 'Es gaht euse Vater a. Es staht tber das
Theater en lange Schmus i der Zytig und am Schluss
heisst's, als Verfasser zeichni en Ywohner von eusem
Stedtli.

Birenstiel: (lisst die Zeitung sinken) Drum héat mich d'Frau
‘Wunderli so bléd aglueget!

Heidi: Vater, das han ich gar niid gwiisst. Vo dem hdsch du
eus nie Oppis gseit.

Birenstiel: Chasch dich mit mir tréste: ich weiss au niit
dervo. 7

Greti: Lukas, gib Uskunft! Was isch da tiirgget worde!

Birenstiel: Wann ich doch vo allem niit weiss! Ich cha
niid meh sdge, weder: ich bi baff.

Heidi: Das hdasch du ganz hinderruggs gschribe, Vater!

Birenstiel: So, jetz losed emal: ich bin en astindige
Maénsch und en sdnkrédchte Biirger; ich schrybe keini Thea-
terstuck!

Heidi (zu Greli) Das hdt er gmacht zum Géldverdiene, Mue-
ter!
Birenstiel: Ich schwore, dass ich vo allem zéme niit weiss!

Heidi: Ja aber ...
Greti: Du bischs doch gsil

Birenstiel: Jetz isch aber gnueg Heu dune! Ich bin en
astindige Mansch, han ich scho gseit, ich zahle mini Stii-
re, ich chnorze mich schldcht und récht dure, und bis jetz
hdt na niemer 6ppis ungrads iber mich choénne verzelle.
Und da s6l1 ich uf eimal Theater schrybe?

Heidi: War das e Siind?

Birenstiel: Ich legge Wert druf, als seridse Mdnsch z'gdl-
te. Ich schrybe keini Theater.

Heidi: De Schiller isch au seriés gsi.

Birenstiel: Ich bin aber en Schuehmacher und kein Schil-
ler. Mir cha me niit nahrede.

Greti: (seufzend) Die Gschicht gfallt mer nud rdcht.

Birenstiel: Und ich s6ll min ehrliche, astdndige Name
ddwédg verhunze lah?

Greti: Ich mach emal de Zniini parat. (ab nach links)

6. Auftritt
Birenstiel, Heidi, dann Moll.

Heidi: Aber sig emal, Vater, wie erchldrsch du dir dénn
eigetli dd Zémehang?

Birenstiel: Da gits gar kein Zamehang. Da gits gar niit
z'erchldre. Da steckt irgend es Lusbuebestiickli derhinder.

Heidi: Aber du dorftischs doch sicher zuegdh. Anderi schry-
bed au Theater und bilded sich ersch na &ppis druf y.

Birenstiel: Ich will niid, dass min Name in e unseridsi
Sach inezoge wird!

Heidi: Es sind aber niid alli Theater unseriés. (es klopit)
Herein.

Moll: (von rechts) Griiezi mitenand. Dorf ich en Augeblick
store?

Birenstiel: Ich han Ihre Brief bereits iibercho, Herr Moll.
Was wand Sie na meh?

Mo1l: Herr Birestiel, ich chume Ihne bloss cho sdge, dass es
mer furchtbar leid isch, da Brief abgschickt z'ha.

Heidi: Wetted Sie vilicht Platz ndh, Herr Moll?

Moll: Oh, ich getrau mich fasch niid. (seizt sich)

Birenstiel: So, leid? Warum héts Thne niid vorher scho
leid ta?

Moll: Ich ha leider ersch hiit am Morge vernah, wer Sie
eigetli sind, Herr Birestiel, und jetz gseht die Sach uf ei-
mal natiirli ganz anders us.

Birenstiel: Wer ich bi?
Moll: Bitti, verlired mer keini lange Wort driitber. Ich will
ehrlich bekdnne: ich ha Sie underschatzt. Ich ha dinkt,

Sie seiged nu en chlyne, simple Schuehni, es ganz es bedii-
tigsloses Mannli, bis ich vernah ha...

Heidi: Losed Sie, Herr Moll. ..
Birenstiel: Las en rede!

Moll: Won ich gester z'Abig dd Brief gschribe ha, dd Lade
- miiles ich emene guete Bekannte vermiete, bin ich mer lei-
der niid bewusst gsy, was eigetli alles hinder Ihne steckt.

Birenstiel: Was soll d&'inn- da alles hinder mir stecke?

Moll: Ihri Bescheideheit isch gross und schon. Aber mir
meined ja beidi 's Glyche und en Ma wie Sie hat gar nid
notig, sis Liecht under de Scheffel z'stelle. Wiissed Sie:
Schueh flicke cha schliessli jede, aber Theater schrybe. ..
zu dem bruuchts Lit. -

Birenstiel: Allerdings.
Heidi: Aber Herr Moll...
Birenstiel: Lass en rede!

Moll: Also ganz ehrlich gseit: em Schuehmacher Birestiel
han ich min Lade niid welle vermiete, aber em Schriftsteller
Birestiel gib ich en sdlbverstdndli mit tusig Freude.

Birenstiel: Mit wieviel Freude?

Moll: Tusig. Didnn wiissed Sie, das passiert eim nid alli
Schaltjahr emal, dass me mit sonere Berliehmtheit chan uf-
trumpfe,

Birenstiel: (hustet heftig)
Heidi: Aber Vater, du dorfsch doch nid...

Birens t iel: Misch dich nid in eusi Gschdllssache! Also
Sie vermieted mir da Lade?

Moll: Wiann er Thne nid z'bescheiden isch.

Birenstiel: Ja, ich mein, ich chénnt mer en nachli grésser
und schoner danke... immerhin, wil grad niit Bessers
umen isch...

Moll: Es war mer e grossi, grossi Ehr.

Birenstiel: Und de Zins wie abgmacht?
Moll: Jawoll. :
Birenstiel: (hdlt ihm die Hand hin) Da.

Moll: (schligt ein) Morn tiilemmer de Mietvertrag under-
schrybe.
Heidi: Aber das isch doch...

Birenstiel: Las jetz die Grosse redel!
Heidi: Aber das dérfsch du...

Birenstiel: Es git niit meh z'd@ndere. Also wann ich Sie
rdcht verstahne, Herr Moll, Sie hdnd nu darum yglédnkt,
wil Sie glaubed, ich tiiegi Theater schrybe?

Moll: Glaube? Wanns bigoscht i der Zytig staht! Sie sind
en beriiehmte Ma in eusem Stedtli, Sie sind en Hirsch, Sie
sind ...

Birenstiel: Und als simple Schuehni glaubed Sie, wér ich
weniger wert?

Moll: Sie sind drum kein simple Schuehni!

Birenstiel: Und wann ichs doch war?

Moll: Hored Sie mer uf! Ich weiss, was ich der Kunst schul-
dig bi. Sie hénds sicher schwer gha, sich durezsetze?

Birenstiel: Ja. Es isch en Chrampf gsi.
Moll: Und viel Enttiischige erldbt? -

Birenstiel: Sit der grosste Enttiischig ischs nanig so chei-
‘be lang her.

Moll: Treit ddnn ‘s Theaterschrybe niid so viel y, dass Sie
na miend Schueh flicke derndbe?

Birenstiel: Ueber das reded mer vilicht es anders Mal.

Moll: Wie Sie wand. Aber am nachste Samstig sitz ich
z'vorderst vorne bin lhrem Theater und chlatsche am li-
tiste.

Birenstiel: (resigniert) Es wird mich freue.

Moll: Sie sotted aber Ihri Freud echli besser zeige. Nu, also
so wyt wdrs also i der Ornig. Dé&nn erwart ich Sie also
morn bi mir zum de Vertrag underschrybe. Adie mitenand.

Birenstiel: Uf Wiederseh, Herr Moll. (Moll ab nach rechts)
7. Auftritt
Birenstiel, Heidi, dann Greli,
Heidi: (hochatmend) Vater!
Birenstiel: Isch der Oppis nanig klar?
Heidi: Das machsch du nid!
Birenstiel: D4 wills ja so ha.
Heidi: Das isch niid suber!
Birenstiel: Ich ha mers jetz iiberleit.
Heidi: Du wottsch dich usgdh als 6ppis wo du niid bisch?

Birenstiel: Wann me sich als das usgit, wo men isch,
chunnt me niene hi.

Heidi: Du wirsch doch niid im Ernst welle die Rolle spiele?

Birenstiel: Hasch niid ghort vorig? De Schuehni Birestiel

isch niemer, dd isch Luft, dd gits gar niid. * So 6ppis brucht
kein Schuehlade i der Mairtgass. Aber de Birestiel, wo
Theater schrybt, das isch natiirli éppis anders, das isch e
Kanone, da isch en Siech, d& isch es Ass! Bi dem cha me
Pinkt schinde! '

Heidi: Vater ... bis hiit bisch du immer de grad Wag gange!

Birenstiel: Und has niene hibracht dermit. Guet, winns
die andere so wéand hal

Heidi: Aber das Theater isch doch niid vo dirl

Birenstiel: Mira doch au! D'Hauptsach isch, wanns alles
glaubt.

Heidi: Und du wottsch dich mit fréonde Fddere schmiicke?

Birestiel: Wer schmiickt mich mit frénde Fadere? Die
andere! 's ganz Stedtli chunnt uf eimal, und es weiss kein
Minsch warum! Soll ich da bléd sy? Soll ich mich dumm
stelle? S6ll ich uf dé Lade verzichte?

Heidi: Ehrlich blybe solisch, Vater!

Birenstiel: Ich ha na niemerem niit gstole! .

Heidi: Aber jetz bisch im Begriff oppis z'stdhlel Das Stuck
ghort dem, wos gschribe hat! '

Birenstiel: Han ich en gheisse, min Name drunder z'setze?

Heidi: Seigs jetz wies well, du hasch keis Récht, die Rolle
z'spiele!

Birenstiel: Ich spiel sie ja gar nidl Die andere zwinged
mer sie uf!

Greti: (von links) Was hénd er au fir en Héndel mitenand?
Birenstiel: Ich chum de Laden iiber, Greti.
Greti: De Lade a der Martgass?

Birenstiel: Jawoll, de Lade a der Martgass. Sits im ganze
Kaff ume verzellt wird, ich tiiegi Theaterstiickli schrybe,
bin ich i der Achtig vo mine Mitbiirgere uf eimal gstige.

Heidi: I der Achtig vo de Mitménsche stygt me nu dur
eigeni Leistige, Vater!

Birenstiel: Hasch niid ghort, was da gseit hédt vorig? Sie

wind agschwindlet sy, die ganz Blatere, sie wdand en Name
ha, en bidumige Ufschnitt mues men e serviere, dann
schnappeds y! Guet, ich bi so wyt! Ich ha gnueg vo dem
Hungerlyde, gnueg vo dene ewige Vorwiirf, gnueg vo dem
hundskommune, driackige Schuehni, ich will jetz emal als
oppis bessers 'gélte, ich will...

Greti: Ja Lukas, was isch ddnn uf eimal i dich inegfahre?

Birenstiel: Was? Und du frégsch na? Du, wo mer all

Tag vorjammerisch, ich brings uf kein griiene Zwyg mit
miner Schuehflickerei?

Heidi: De Herr Moll glaubt, de Vater seig wiirkli de Verfas-
ser vo dem Stuck. .

Greti: Ja guet, winn de Verfasser emal sin Name heresetzt!
Heidi: Aber das isch Diebstahl!
Greti: Me chan dmel driiber rede.

Heidi: Ueber das gits niit z'rede! Vater, es sich immer din
Stolz gsi, als sdnkrédchte Biirger z'gélte; isch das en sdnk-
rachte Biirger, won emene andere sy Arbet als die eigni
usgit?

Birenstiel: Ich tues ja gar niid. Die andere schwitzed
mers ja ufl

Heidi: Und du lahsch es gschehl

Birenstiel: Wann ich dWaret sdage, han ich i hundert
Jahre na kein Lade a der Martgass!

Heidi: Mueter...!

Greti: Das Ldbe han ich satt! Ich ha gnueg vo dére Schueh-
macherbudig! Ich will au emal 6pper sy und-6ppis galte!
Und wénn mir chénd a der Mértgass en Lade erdffne, so
ischs mir ganz glych ob mit oder ohni dem Theaterklimbim!

Heidi: Aber emal mues es doch uschol!

Birenstiel: Underdesse han ich mis Gschédft, und es cha
mich niemer meh usegheie! ‘

Heidi: Und dis Gwiisse laht das zue?

Birenstiel: Han ich di gheisse, mit mim Name Schindlue-
derei z'trybe? Wer heisst Lukas Birestiel? Wer isch de
Lukas Birestiel? Ich bi de Lukas Birestiel!

Greti: Chum jetz cho Zniini ndh, Vater.’
Heidi: Also so gseht en sdnkrdchte Biirger us?,

Birenstiel: Es war eine wohl en Tschumpel, wénn er niid
wiirdi zuegryfe!

Heidi: Ich k'ann‘ dich gar niimme, Vater!

Birenstiel: Da, bedank dich bi der Mueter! Sie hédt hoch
use welle mit mer. Guet. Sie s61l ihre Wille ha,

Greti: Ueberhaupt bruchts ja gar nid uszcho?

Heidi: Wann 6pper 6ppis stiehlt und es chunnt niid us, staht
er ddnn besser da als winns uschunnt?

Birenstiel: Hoér uf mit dere Philosophie!

Heidi: Vater, isch das die ganz Achtig, wo du vor der sil-
ber hédscht? /

Greti: Zersch chunnt d'Existdnz und nachher d'Achtig! Chum
jetz, Lukas, de Tee chaltet.

Birenstiel: Also ddnn mach keini Ténz, Heidi.

Heidi: Und fiir es Lideli a der Maértgass wottsch du din ehr-
liche Name verchaufe?

Birenstiel: Es hit sich scho ménge viel billiger verchauft.

Greti: Chum jetz, Lukas. (mit ihm ab nach links)

o 8. Auftritt
Heidi, dann Gradaus.

Heidi: (allein) Und ich will niid, dass Oppis Ungrads gscheht!
(sinkt schluchzend auf einen Stuhl. Es klopft. Sie hért es
nicht. Es klopft ein zweites Mal. Sie schluchzt weilter.
Dann tritt Gradaus mit einem Paar Schuhe von rechts ein)

Gradaus: Entschuldiged Sie, Friulein. ..
Heidi: (schreckt auf) Jesses, ich ha Sie gar niid ghort chlopfe!

Gradaus: Oh, wdnn Sie wénd, gahn ich ganz gern use und
chlopfe na emall .

Heidi: Nei bitte, ich... (trocknet sich die Trdnen ab) ...
ich ha nu niid guet gloset, Herr Lehrer,

Gradaus: Isch es so schlimm?
Heidi: Was?

Gradaus: (trocknet ihr mit seinem Tascheniuch einige Trd-
nen auf dem Gesicht) Das,

a——

Heidi: Héand Sies gseh?
Gradaus: Nenei, ich ha niit gseh. Bloss vermuetet.
Heidi: Ich will grad am Vater riiefe.

Gradaus: Wetted Sie niid lieber warte, bis die Trénli ganz
troche sind?

Heidi: Ich schdme mich so vor Ihne, Herr Lehrer!
Cradaus: Aber die Trinli hind Sie erliechteret?
Heidi: Sie &ndered doch niit dra.

Gradaus: A was? Aber das gaht mich ja au gar niit a. Ich
bringe da Threm Vater es Paar Schueh zum Flicke.

Heidi: Er wird froh sy dritber. Es lauft namli moméntan
niid am meiste,

Gradaus: Oh, winn Thre Vater ersch emal so richtig be-
kannt isch...

Heidi: Wie meined Sie das?
Gradaus: Warum fréged Sie?
Heidi: Sie wiissed 6ppis!

Gradaus: Ich weiss bloss soviel wie ander Liit, dass Ihre
Vater es Theaterstuck soll gschribe ha, wo jetz dénn uf-
gfiehrt wird.

Heidi: Soéll! Sie wiissed also, dass daé niad stimmt!
Gradaus: Nid stimmt?
Heidi: Da steckt doch irgend en Lusbuebestreich derhinde{rl

Gradaus: Warum soll en Schuehmacher keis Theater
schrybe?

Heidi: Warum séll er eis schrybe?
Gradaus: Es gidb Verdienst.

Heidi: Herr Lehrer, sdged Sie mer d'Waret! Sie wiissed
Oppis!

Gradaus: Und wénn ich 6ppis wiisst?




